
Гражданны социаль хезмәт күрсәтүгә мохтаҗ дип тану һәм социаль хезмәтләр күрсәтүнең шәхси программасын төзү тәртибен раслау турында
«Россия Федерациясендә гражданнарга социаль хезмәт күрсәтү нигезләре турында» 2013 ел, 28 декабрь, ФЗ-442 нче Федераль законның 15 һәм 16 статьяларын тормышка ашыру максатларында, Татарстан Республикасы Министрлар Кабинеты КАРАР БИРӘ:
1. Гражданны социаль хезмәт күрсәтүгә мохтаҗ дип тану һәм социаль хезмәтләр күрсәтүнең шәхси программасын төзү тәртибен (карарга теркәлә) расларга. 
2. Бу карарның үтәлешен тикшерүдә тотуны Татарстан Республикасының Хезмәт, халыкны эш белән тәэмин итү һәм социаль яклау министрлыгына йөкләргә.

3. Бу карар 2015 елның 1 гыйнварыннан үз көченә керә.

Татарстан Республикасы

Премьер-министры





                               И.Ш.Халиков

карары белән расланды

Гражданны социаль хезмәт күрсәтүгә мохтаҗ дип тану һәм социаль хезмәтләр күрсәтүнең шәхси программасын төзү тәртибе
I. Гомуми нигезләмәләр

1. Бу Гражданны социаль хезмәт күрсәтүгә мохтаҗ дип тану һәм социаль хезмәтләр күрсәтүнең шәхси программасын төзү тәртибе (алга таба – Тәртип) «Россия Федерациясендә гражданнарга социаль хезмәт күрсәтү нигезләре турында»  2013 ел, 28 декабрь, ФЗ-442 нче Федераль законның 15 һәм 16 статьяларын тормышка ашыру максатларында эшләнде һәм гражданны социаль хезмәт күрсәтүгә мохтаҗ дип тану, аның социаль хезмәтләр күрсәтүгә шәхси ихтыяҗын билгеләү  һәм социаль хезмәтләр күрсәтүнең шәхси программасын төзү тәртибен һәм шартларын билгели.

2. Бу Тәртиптә төшенчәләр һәм терминнар «Россия Федерациясендә гражданнарга социаль хезмәт күрсәтү нигезләре турында»  2013 ел, 28 декабрь,             ФЗ-442 нче Федераль законда билгеләнгән мәгънәләрдә кулланыла.

3. Гражданны социаль хезмәт күрсәтүгә мохтаҗ дип тану, гражданның социаль хезмәтләр күрсәтүгә шәхси ихтыяҗын билгеләү һәм социаль хезмәтләр күрсәтүнең шәхси программасын төзү социаль хезмәт күрсәтү өлкәсендә Татарстан Республикасы дәүләт хакимиятенең вәкаләтле органы булып торучы Татарстан Республикасы Хезмәт, халыкны эш белән тәэмин итү һәм социаль яклау министрлыгының Татарстан Республикасы муниципаль районнарындагы (шәһәр округларындагы) социаль яклау идарәләре (бүлекләре) тарафыннан тормышка ашырыла. 

4.  Гражданның социаль хезмәтләр күрсәтүгә булган шәхси ихтыяҗын билгеләүдә һәм социаль хезмәтләр күрсәтүнең шәхси  программасы проектын төзүдә Татарстан Республикасы Хезмәт, халыкны эш белән тәэмин итү һәм социаль яклау министрлыгының Кадрлар әзерләү һәм тармакны үстерү комплекслы үзәге» дәүләт казна учреждениесе (алга таба – Комплекслы үзәк) катнаша.

5. Гражданны социаль хезмәт күрсәтүгә мохтаҗ дип тану турындагы мәгълүматлар һәм социаль хезмәтләр күрсәтүнең шәхси программасындагы мәгълүматлар бу Тәртипнең 11, 18 нче пунктларында билгеләнгән вакытларда «Татарстан Республикасының социаль хезмәт күрсәтү өлкәсендә хезмәтләр күрсәтүне оештыру» дәүләт мәгълүмат системасына (алга таба – мәгълүмат системасы) кертелә.

II. Гражданны социаль хезмәт күрсәтүгә мохтаҗ дип тану

6. Граждан, әгәр аның яшәеше һәм эшчәнлеге шартларын начарайтучы яки начарайтырга мөмкин булган,  социаль хезмәт күрсәтү турындагы гамәлдәге законнарда билгеләнгән хәлләр булса,  социаль хезмәт күрсәтүгә мохтаҗ дип таныла.

Гражданны социаль хезмәт күрсәтүгә мохтаҗ дип тану турында карар кабул итү процедурасы түбәндәге этаплардан тора:

социаль хезмәт күрсәтү турындагы гаризаны (мөрәҗәгатьне) кабул итү һәм теркәү;

социаль хезмәт күрсәтүгә мохтаҗ дип тану турында карар кабул итү өчен кирәкле документлар (мәгълүматлар) кабул итү;

дәүләт хезмәтләре яки муниципаль хезмәтләр күрсәтүдә катнашучы органнарга (оешмаларга) ведомствоара мәгълүмати хезмәттәшлек итү кысаларында рәсми үтенечләр төзү һәм җибәрү;

граждан үз инициативасы буенча керткән документларны (мәгълүматларны) һәм (яки) ведомствоара мәгълүмати хезмәттәшлек итү кысаларында алынган (кертелгән) документларны (мәгълүматларны) өйрәнү;

гражданның яшәеше һәм эшчәнлеге шартларын начарайтучы яки начарайтырга мөмкин булган хәлләрнең булуын (булмавын) билгеләү;

гражданны социаль хезмәт күрсәтүгә мохтаҗ дип тану турында йә социаль хезмәт күрсәтүгә мохтаҗ дип танудан баш тарту хакында карар кабул итү.

7.  Гражданның яки аның законлы вәкиленең социаль хезмәт күрсәтү хакында язма яки электрон рәвештә бирелгән гаризасы йә башка гражданнарның аның мәнфәгатьләрендәге мөрәҗәгате, дәүләт органнарының, җирле үзидарә органнарының,  иҗтимагый берләшмәләрнең Татарстан Республикасы Хезмәт, халыкны эш белән тәэмин итү һәм социаль яклау министрлыгының  яшәү урыны (килү урыны) буенча Татарстан Республикасы муниципаль районындагы (шәһәр округындагы) социаль яклау идарәсенә (бүлегенә) (алга таба - Министрлыкның территориаль органы)  кергән мөрәҗәгате йә ведомствоара хезмәттәшлек итү кысаларында тапшырылган гаризасы яки  мөрәҗәгате социаль хезмәт күрсәтү турындагы мәсьәләне карау өчен нигез булып тора.

Социаль хезмәтләр күрсәтү турында гариза Россия Федерациясенең Хезмәт һәм социаль яклау министрлыгы раслаган форма буенча кертелә. Гаризада (мөрәҗәгатьтә) гражданның яшәеше һәм эшчәнлеге шартларын начарайтучы яки начарайтырга мөмкин булган,  социаль хезмәт күрсәтүгә мохтаҗлыкны китереп чыгарган   хәлләр турында, гражданның һәм аның гаилә әгъзаларының керемнәре, яшәү шартлары, гаилә составы, социаль хезмәт күрсәтү формасы, үзе файдаланырга теләгән социаль хезмәтләр  күрсәтү формасы һәм  аларны күрсәтү ешлыгы, социаль хезмәтләр күрсәтү белән тәэмин итүче хакында мәгълүматлар күрсәтелә.

Граждан (законлы вәкил) социаль хезмәтләр күрсәтү турында гариза биргәндә шәхесен таныклый торган документ күрсәтә. Гаризаны законлы вәкил биргән очракта, законлы вәкилнең статусын һәм вәкаләтләрен таныклый торган документлар өстәмә рәвештә күрсәтелә. 

Граждан гаризаны «Электрон имза турында» 2011 ел, 6 апрель, ФЗ-63 нче Федераль закон һәм «Дәүләт хезмәтләре һәм муниципаль хезмәтләр күрсәтүне оештыру турында» 2010 ел, 27 июль,   ФЗ-210 нчы Федераль законның 21.1 һәм 21.2 статьялары таләпләре нигезендә кул куелган электрон документ рәвешендә, «шәхси кабинеттан» файдаланып, www.gosuslugi.ru Дәүләт хезмәтләре һәм муниципаль хезмәтләр күрсәтү (функцияләр) бердәм порталы аша җибәрергә хокуклы.  Гаризага граждан гаризада бәян ителгән (күрсәтелгән) мәгълүматларны үз эченә алган документлар күчермәләрен теркәргә хокуклы. Бу Тәртипнең 9 нчы пунктындагы таблицада күрсәтелгән «Дәүләт хезмәтләре һәм муниципаль хезмәтләр күрсәтүне оештыру турында» 2010 ел, 27 июль, ФЗ-210 нчы Федераль законның                              7 статьясындагы 6 өлешендә санап кителгән документлар категориясенә караган документларны граждан кәгазь чыганакта яки «Электрон имза турында» 2011 ел,           6 апрель, ФЗ-63 нче Федераль закон һәм «Дәүләт хезмәтләре һәм муниципаль хезмәтләр күрсәтүне оештыру турында» 2010 ел, 27 июль,   ФЗ-210 нчы Федераль законның 21.1 һәм 21.2 статьялары таләпләре нигезендә имзаланган   (таныкланган) электрон рәвештә кертә.

Гаризаны (мөрәҗәгатьне) граждан мәнфәгатьләрендә башка гражданнар, дәүләт органнары, җирле үзидарә органнары, иҗтимагый берләшмәләр вәкилләре, башка гражданнар керткәндә тиешенчә шәхесне таныклый торган документ күрсәтелә.

8. Социаль хезмәтләр күрсәтү турында гариза һәм документлар Министрлыкның территориаль органы белгече тарафыннан кабул ителә һәм граждан мөрәҗәгать иткән көндә бу Тәртипнең 6 нчы пунктындагы бишенче – җиденче абзацларда күздә тотылган эшләрне башкару өчен Комплекслы үзәккә тапшырыла. 

Гаризада (мөрәҗәгатьтә) әлеге социаль хезмәт күрсәтүгә мохтаҗлыкны китереп чыгарган хәлләр булуны раслый торган документлар гариза (мөрәҗәгать) белән бергә  граждан (аның вәкиле) тарафыннан, ә аның мәнфәгатьләрендә башка гражданнар, дәүләт органнары, җирле үзидарә органнары, иҗтимагый берләшмәләр  мөрәҗәгать иткәндә тиешенчә башка гражданнар, дәүләт органнары, җирле үзидарә органнары, иҗтимагый берләшмәләр тарафыннан бирелә, моңа ашыгыч социаль хезмәтләр күрсәтүне  сорап мөрәҗәгать итү очраклары керми.

Граждан (гражданның вәкиле), башка гражданнар, дәүләт органнары, җирле үзидарә органнары, иҗтимагый берләшмәләр (граждан мәнфәгатьләрендә башка гражданнар, дәүләт органнары, җирле үзидарә органнары, иҗтимагый берләшмәләр мөрәҗәгать иткән очракларда) керткән документлар һәм мәгълүматлар җитәрлек булмаганда гражданны социаль хезмәт күрсәтүгә мохтаҗ дип тану (танудан баш тарту) турында  карар кабул итү өчен кирәкле документлар һәм мәгълүматлар ведомствоара мәгълүмати хезмәттәшлек итү кысаларында Министрлыкның территориаль органы йә Комплекслы үзәк тарафыннан соратып алына.

9. Гражданны социаль хезмәт күрсәтүгә мохтаҗ дип тану (танудан баш тарту) турында  карар кабул итү социаль хезмәт күрсәтүгә мохтаҗлыкны китереп чыгара торган хәлләр булуны раслаучы документлар һәм мәгълүматлар нигезендә Министрлыкның территориаль органы җитәкчесе тарафыннан гамәлгә ашырыла.

Гражданның яшәеше һәм эшчәнлеге шартларын начарайтучы яки начарайтырга мөмкин булган хәлләр булу түбәндәге таблицада күрсәтелгән документлар (мәгълүматлар) белән раслана:

	Т/с
	 Гражданның яшәеше һәм эшчәнлеге шартларын начарайтучы яки начарайтырга мөмкин булган  хәлләр исеме
	Гражданның яшәеше һәм эшчәнлеге шартларын начарайтучы яки начарайтырга мөмкин булган  хәлләр булуны раслый торган мәгълүмат чыганаклары, документлар (мәгълүматлар) 


	1
	2
	3

	1.
	Авыру, имгәнү, өлкән яшьтә булу яки инвалид булу аркасында үз-үзләренә хезмәт күрсәтүне гамәлгә ашыру, мөстәкыйль күчеп йөрү, төп тормыш ихтыяҗ-ларын тәэмин итү мөмкинлеген һәм сәләтен тулысынча яки өлешчә  югалту
	инвалидны (инвалид баланы) тернәкләндерүнең шәхси  программасы; 
гражданның сәламәтлеге торышын, чит кеше каравына мохтаҗлыкны, социаль хезмәт күрсәтүгә кабул итү өчен медицина ягыннан каршы килә торган күрсәткечләр булу (булмауны) тасвирлый торган медицина документлары 

	2.
	Гаиләдә инвалид яки инвалидлар, шул исәптән инвалид бала яки  чит кеше тәрбиясенә даими  мохтаҗ инвалид балалар булу  
	инвалидны (инвалид баланы) тернәкләндерүнең шәхси  программасы;

гаилә составы турындагы мәгълүматлар 

	3.
	Социаль адаптациядә кыенлыклар кичерүче бала яки балалар булу (шул исәптән опекада, попечительлектә булган) 
	 балигъ булмаганнарның күзәтүчесез калуын һәм хокук бозуларын профилактикалау системасы учреждениесенең яки органының вазыйфаи заты үтенечнамәсе;

балигъ булмаганның ата-аналары яки башка законлы вәкилләре тоткарланган, административ кулга алынган, сак астына алынган, кулга алуга, ирекләрен чикләүгә, иректән мәхрүм итүгә хөкем ителгән, иректән мәхрүм ителгән очракларда башлангыч сорау алучы зат, тикшерүче яки судья карары; социаль тернәкләндерүгә мохтаҗ балигъ булмаганнар өчен махсуслаштырылган учреждениегә балигъ булмаганны кабул итәргә кирәк булу турында   район, шәһәр эчке эшләр бүлегенең (идарәсенең), башка муниципаль берәмлек эчке эшләр бүлегенең (идарәсенең), ябык административ-территориаль берәмлек эчке эшләр бүлегенең (идарәсенең), транспортта эчке эшләр бүлегенең (идарәсенең) оператив кизүе акты;

ведомствоара социаль-тернәкләндерү конси-лиумы тарафыннан эшләнгән һәм расланган социаль куркыныч хәлдәге балигъ булмаганны тернәкләндерүнең шәхси программасы

	4.
	Инвалидны, баланы, балаларны тәрбияләп торуны тәэмин итү мөмкинлеге булмау, шулай ук алар  турында кайтыртмау


	опека һәм попечительлек органнарының бала, инвалид турында аларның опека һәм попечительлек билгеләүгә ихтыяҗлары булуны раслый торган мәгълүматлары;

социаль хезмәт күрсәтү системасына  керми торган Татарстан Республикасы дәүләт оешмаларының, учреждениеләренең,  эчке эшләр органнарының, җирле үзидарә органнарының, балигъ булмаганнар эшләре комиссиясенең, иҗтимагый берләшмәләрнең опекага, попечительлеккә мохтаҗ баланы, инвалидны ачыклау турындагы мәгълүматлары;

тәрбия белән тәэмин итү (шул исәптән вакытлыча) мөмкинлеге булмау фактын раслый  торган документлар (мәгълүматлар)

	5.
	 Гаилә эчендә низаг булу (шул исәптән наркотик-ларга һәм алкогольгә бәйле затлар, комарлы уеннарга хирыс затлар, психикалары бозылудан интегүче затлар белән), гаиләдә җәберләү-көч  куллану очраклары булу
	 балигъ булмаганнарның күзәтүчесез калуын һәм хокук бозуларын профилактикалау системасы учреждениесенең яки органының вазыйфаи заты үтенечнамәсе;

балигъ булмаганның ата-аналары яки башка законлы вәкилләре тоткарланган, административ кулга алынган, сак астына алынган, кулга алуга, ирекләрен чикләүгә, иректән мәхрүм итүгә хөкем ителгән очракларда башлангыч сорау алучы зат, тикшерүче яки судья карары; социаль тернәкләндерүгә мохтаҗ балигъ булмаганнар өчен махсуслаштырылган учреждениегә балигъ булмаганны кабул итәргә кирәк булу турында   район, шәһәр эчке эшләр бүлегенең (идарәсенең), башка муниципаль берәмлек эчке эшләр бүлегенең (идарәсенең), ябык административ-территориаль берәмлек эчке эшләр бүлегенең (идарәсенең), транспортта эчке эшләр бүлегенең (идарәсенең) оператив кизүе акты;

ведомствоара социаль-тернәкләндерү конси-лиумы тарафыннан эшләнгән һәм расланган социаль куркыныч хәлдәге балигъ булмаганны тернәкләндерүнең шәхси программасы

	6.
	Билгеле яшәү урыны булмау, шул исәптән егерме өч яшькә җитмәгән һәм ятим балалар һәм ата-ана кайгыртуыннан мәхрүм калган балалар оешмасында булуын туктаткан затның
	 дәүләт социаль хезмәт күрсәтү системасына  керми торган Татарстан Республикасы учреждениеләренең, дәүләт оешмаларының,   эчке эшләр органнарының, җирле үзидарә органнарының, иҗтимагый берләшмәләрнең опекага, попечительлеккә алуга мохтаҗ баланы, инвалидны ачыклау турындагы мәгълүматлары

	7.
	Яшәү өчен эше һәм акчасы булмау
	гражданны эшсез дип тану һәм ул ала торган пособие күләме турында халыкны эш белән тәэмин итү хезмәтенең дәүләт учреждениесе белешмә кәгазе

	8.
	Гадәттән тыш хәлләр, кораллы милләтара (этносара) низаглар  салган зыяннар
	гадәттән тыш хәлләрдән, кораллы милләтара (этносара) низаглардан зыян күргән гражданны ачыклау турындагы социаль хезмәт күрсәтү системасына  керми торган Татарстан Республикасы дәүләт оешмалары, учреждениеләре,  эчке эшләр органнары, җирле үзидарә органнары, балигъ булмаганнар эшләре комиссиясе, иҗтимагый берләшмәләр мәгълүматлары;

һәлакәт, табигый гадәттән тыш хәлләрне кисәтү һәм бетерү өлкәсендәге идарә органнарының янгын, бәла-каза, башка гадәттән тыш хәлләр фактын раслый торган  мәгълүматлары;

паспорт-виза хезмәтләре биргән түбәндәгеләр:

качак дип тану турындагы яки Россия Федерациясе территориясендә вакытлыча сыеныр урын бирү хакындагы үтенечнамәне карау турындагы таныклык;

Россия Федерациясе территориясендә вакытлыча сыеныр урын бирү турындагы гаризаны карау хакында белешмә кәгазе


10. Комплекслы үзәк белгече тарафыннан:

бер эш көне эчендә ведомствоара үтенечләр әзерләнә һәм җибәрелә. Дәүләт хезмәтләре яки муниципаль хезмәтләр күрсәтүдә катнашучы органнар (оешмалар) сорала торган мәгълүматларны ике эш көне эчендә кертә;

ике эш көне эчендә гражданның яшәеше һәм эшчәнлеге шартларын начарайтучы яки начарайтырга мөмкин булган хәлләр булуны раслау өчен кирәкле, шулай ук социаль хезмәтләр күрсәтүдән файдалануга медицина ягыннан каршы килә торган күрсәткечләр булу (булмау) турында сөйләүче документлар (мәгълүматлар) өйрәнелә;

электрон һәм кәгазь чыганакларда җавап проекты рәвешендә гражданны социаль хезмәт күрсәтүгә мохтаҗ дип тану (танудан баш тарту) турындагы карар проекты әзерләнә, ул гариза (мөрәҗәгать) тапшырган көннән дүрт эш көненнән дә соңга калмыйча  Министрлыкның территориаль органына раслау өчен җибәрелә.

11. Гражданны социаль хезмәт күрсәтүгә мохтаҗ дип тану (танудан баш тарту) турында карар (алга таба – карар) гариза (мөрәҗәгать) биргән датадан биш эш көненнән дә соңга калмыйча Министрлыкның территориаль органы җитәкчесе тарафыннан кабул ителә. Карар социаль хезмәт күрсәтү турында гариза биргән гражданга җавап рәвешендә кәгазь чыганакта рәсмиләштерелә һәм электрон рәвештә мәгълүмат системасына кертелә. Карар аңа Министрлыкның территориаль органы җитәкчесе кул куйган көндә Комплекслы үзәккә тапшырыла.

12. Комплекслы үзәк гариза (мөрәҗәгать) тапшырылган датадан биш эш көненнән дә соңга калмыйча гаризада күрсәтелгән почта адресына яки электрон адреска гариза бирүчегә кабул ителгән карар турында язмача яки электрон рәвештә хәбәр җибәрә. Уңай карар кабул ителгән очракта, гражданга шул ук вакытта социаль хезмәтләр күрсәтүнең шәхси программасы төзелү датасы һәм аны төзү урыны турында хәбәр ителә.

13. Гражданга түбәндәге нигезләр буенча аны социаль хезмәт күрсәтүгә мохтаҗ дип танудан баш тартылырга мөмкин:

гражданның яшәеше һәм эшчәнлеге шартларын начарайтучы яки начарайтырга мөмкин булган хәлләр булмау;

бу Тәртиптә каралган документларны кертмәү яки документларның барысын да кертмәү;

дөрес булмаган мәгълүматлар тапшыру, гамәле чыккан документлар һәм мәгълүматлар кертү, документларда билгеләнгән тәртиптә таныкланмаган чистартулар, өстәп язулар, сызылган сүзләр һәм төзәтүләр булу;

социаль хезмәт күрсәтүгә кабул итү өчен Россия Федерациясе һәм Татарстан Республикасы норматив хокук актларында күздә тотылган медицина ягыннан каршылыклар булу ачыклану.

14. Социаль хезмәт күрсәтүдән баш тарту турындагы карарга суд тәртибендә шикаять бирелергә мөмкин.

III. Гражданның социаль хезмәтләр күрсәтүгә шәхси ихтыяҗын билгеләү һәм социаль хезмәтләр күрсәтүнең шәхси программасын төзү

15. Гражданның социаль хезмәтләр күрсәтүгә шәхси ихтыяҗын билгеләү социаль хезмәт күрсәтүнең кирәкле формаларын, төрләрен, күләмен, ешлыгын, социаль хезмәтләр күрсәтү шартларын, вакытларын, социаль хезмәтләр күрсәтүдән файдаланучыларга аларның яшәеше һәм эшчәнлеге шартларын начарайтучы яки  начарайтырга мөмкин булган хәлләрне бетерү өчен тәкъдим ителә торган социаль хезмәтләр күрсәтү белән тәэмин итүчеләр исемлеген билгеләү максатларында гамәлгә ашырыла. 

16. Гражданның социаль хезмәтләр күрсәтүгә шәхси ихтыяҗын билгеләү өчен аның яшәеше һәм эшчәнлеге шартлары, шулай ук аның яшәеше һәм эшчәнлеге шартларын начарайтучы яки  начарайтырга мөмкин булган хәлләр бәяләнә. 

17. Гражданның социаль хезмәтләр күрсәтүгә шәхси ихтыяҗын билгеләү граждан биргән яки ведомствоара мәгълүмати хезмәттәшлек итү кысаларында алынган документлар һәм мәгълүматлар (шул исәптән гражданның гаилә составын һәм яшәеше һәм эшчәнлеге шартларын тасвирлый торган (гаилә әгъзаларының һәм (яки) үзләренең мохтаҗ гаилә әгъзаларын карау мөмкинлекләре һәм (яки) бурычлары булу яки булмау, балигъ булмаган балалары булу, гаилә эчендә низаг булу, гаиләнең яки ялгыз гражданның керемнәре дәрәҗәсе һәм башка шартлар булу турындагы) нигезендә Комплекслы үзәк тарафыннан башкарыла.

18. Социаль хезмәтләр күрсәтүгә шәхси ихтыяҗны билгеләү нәтиҗәләре социаль хезмәтләр күрсәтүнең шәхси программасы (алга таба – шәхси программа) рәвешендә рәсмиләштерелә. Граждан (законлы вәкил) шәхси программаны төзүдә катнашырга хокуклы.

Социаль хезмәт күрсәтүгә мохтаҗ дип танылган гражданга шәхси программа Россия Федерациясенең Хезмәт һәм социаль яклау министрлыгы тарафыннан расланган форма буенча төзелә.

Шәхси программа гражданның социаль хезмәтләр күрсәтүгә булган ихтыяҗыннан чыгып төзелә. Шәхси программада социаль хезмәт күрсәтү формалары, төрләре, күләме, ешлыгы, шартлары, социаль хезмәтләр күрсәтү вакытлары, тәкъдим ителә торган социаль хезмәтләр күрсәтү белән тәэмин итүчеләр исемлеге, шулай ук социаль тәэмин итү чаралары күрсәтелә.

Социаль хезмәт күрсәтүгә мохтаҗ дип танылган, социаль куркыныч хәлдәге балигъ булмаган затка шәхси программа төзегәндә социаль хезмәтләр күрсәтүнең шәхси программасы, балигъ булмаган затны тернәкләндерүнең муниципаль социаль-тернәкләндерү консилиумы тарафыннан эшләнә һәм раслана торган шәхси программаны исәпкә алып төзелә.

19. Шәхси программа кәгазь чыганакта ике нөсхәдә төзелә, аның бер нөсхәсе гражданның (законлы вәкиленең) үзенә бирелә, бу турыда шәхси программалар бирү журналына язып куела,  икенче нөсхәсе Министрлыкның территориаль органында кала.

Шәхси программаны электрон рәвештә  мәгълүмат системасына кертү һәм шәхси программаның бер нөсхәсен гражданга (законлы вәкилгә) бирү Комплекслы үзәк белгече тарафыннан  гражданның (законлы вәкилнең) социаль хезмәтләр күрсәтү турындагы гаризасы яки аның мәнфәгатьләрендә башка гражданнар, дәүләт органнары, җирле үзидарә органнары, иҗтимагый берләшмәләр вәкилләре мөрәҗәгате Министрлыкның территориаль органына кергән көннән иң күбе ун эш көн  эчендә гамәлгә ашырыла.

20. Шәхси программа эшләгәндә социаль хезмәт күрсәтү формасына һәм социаль хезмәтләр күрсәтү төрләренә карата гражданның теләге һәм ихтыяры игътибарга алына.

21. Шәхси программаның «Тәкъдим ителә торган социаль хезмәтләр күрсәтү белән тәэмин итүчеләр исемлеге» бүлегендә тәэмин итүчеләр реестрына кертелгән тәкъдим ителә торган социаль хезмәтләр күрсәтү белән тәэмин итүчеләр исемлеге күрсәтелә. Гражданга шулай ук социаль хезмәтләр күрсәтүче социаль хезмәтләр күрсәтү белән тәэмин итүчеләрнең тулы исемлеге турында мәгълүмат бирелә. 

22. Министрлыкның территориаль органы җитәкчесе гражданны социаль хезмәт күрсәтүгә мохтаҗ дип тану турындагы карарга кул куйган көннән соң килүче өч эш көне эчендә Комплекслы үзәк белгече шәхси программа проектларын һәм социаль хезмәтләр күрсәткән өчен түләү күләме хакында белешмә кәгазе (алга таба – белешмә кәгазе) әзерли, аларны карау һәм кул кую өчен Министрлыкның территориаль органына җибәрә.

Белешмә кәгазенең гамәли вакыты аны биргән көннән 6 календарь ай  тәшкил итә.

23. Министрлыкның территориаль органы бер эш көне эчендә шәхси программа проектын, белешмә кәгазен карауны, аңа кул куюны һәм гражданга җибәрүне оештыру өчен Комплекслы үзәккә тапшыруны гамәлгә ашыра.

24. Әгәр граждан (законлы вәкил) шәхси программаның эчтәлеге белән килешүе турында кул куюдан баш тартса, нөсхә Министрлыкның территориаль органында кала һәм инвалидның (законлы вәкиленең) үзенә бирелми.

25. Шәхси программа, социаль хезмәтләр күрсәтүгә булган шәхси ихтыяҗ үзгәрүгә бәйле рәвештә, әмма өч елга бер тапкырдан да ким булмаган ешлыкта яңадан карала. Социаль хезмәтләр күрсәтүдән файдаланучы социаль хезмәтләр күрсәтү белән тәэмин итүчеләргә социаль  хезмәтләр  күрсәтү ихтыяҗын китереп чыгара торган хәлләр үзгәрү турында үз вакытында хәбәр итәргә тиеш.

Шәхси программа тормышка ашырылган шәхси программа нәтиҗәләрен исәпкә алып яңадан карала.

___________________________

